
				এই পাতাটির মুদ্রণ সংশোধন করা প্রয়োজন। 
সোক্রেটস [डूमिका سوارا لا
দেবকুলে তাহার মান বড় বেশী ছিল না। রণ-দেবতা হইলেও উন্নত ংগ্ৰাম-নীতির অভিব্যক্তিতে র্তাহার কোনও প্রভাব দৃষ্ট হয় না, এবং জ্ঞানানুগত বীৰ্য্যের সহিতও তাহার সম্পর্ক নাই; তিনি শুধু উদণ্ড পাশবিক সাহসের প্রেরয়িতা। লাকোনিয়া প্রদেশে আরীস-পুজায় কুকুরবলি প্ৰদত্ত হইত। টেগীয়া নগরে ইহার পুজায় কেবল নারীদিগেরই অধিকার ছিল, আবার কোন কোনও স্থানে শুধু পুরুষেরাই ইহার অৰ্চনা করিতে পারিত। বৰ্ম্মান্ত্রসজ্জিত বীররূপে আৱীসের মূৰ্ত্তি কল্পিত হইয়াছিল। শূল ও দীপ তাহার বিশেষ লক্ষণ।
১৪। বাস্তুদেবী (হেষ্টিয়া) ।
হেষ্টিয়া জেয়ুসের ভগিনী, (মতান্তরে কন্যা), চিরকৌমাৰ্য্যব্রতধারিণী। তিনি গৃহের ও পুরীর, অগ্নিকুণ্ডের দেবতা; প্ৰত্যেক উৎসবে সৰ্ব্বাগ্রে ও সর্বশেষে তঁহাকে নৈবেদ্য উৎসৃষ্ট হইত। জন্ম, মৃত্যু, বিবাহ প্ৰভৃতি পারিবারিক ব্যাপারে গৃহস্থ বাস্তুদেবীর বেদি পুষ্পমাল্যে সাজাইত, কিংবা DBuBB BBD DBDDD DDD SS BDBBBDB BD DD DDBDBDB gBDBBS হেষ্টিয়ার নৈবেদ্য হইতে কিছুই রাখিবার বা দান করিবার বিধি ছিল না। রাষ্ট্রীয় জীবনের সহিত ইহার সম্পর্ক ঘনিষ্ঠ ছিল ; “মন্ত্রণাদাত্ৰী” নামে তাহা প্ৰকাশিত হইতেছে ।
আৰ্য্যজাতি অগ্নিকে কি পবিত্র বিবেচনা করিত, ঋগ্বেদের অগ্নির স্তোত্ৰগুলিই তাহার অন্যতম প্ৰমাণ। গ্রীসের বহু দেবমন্দিরে ও মন্ত্রণাগারে চিরাগ্নি প্ৰজ্বলিত থাকিত। অগ্নির সমাদর হইতে বাস্তুদেবীর পূজা অভিব্যক্তি হইয়াছিল, কেহ কেহ এই প্ৰকার অনুমান করেন। ফাৰ্ণেল বলেন, আদিম যুগের আর্য্যগণ চুল্লিকে অতি পবিত্র জ্ঞান করিত, ইহা হইতেই বাস্তুদেবীর উদ্ভব হইয়াছিল। ইনি চিরকাল চুল্লিরূপেই অৰ্চিত হইয়াছেন। জেয়ুস, আখীনা প্ৰমুখ দেবদেবীর ন্যায় ইনি কোন কালেই পরিপূর্ণ মানবীয় আকারে ফুটিয়া উঠিতে পারেন নাই। গ্রীসে বাস্তুদেবীর প্ৰতিমূৰ্ত্তি একান্ত বিরল ছিল।

